
«ԱՄԱ Կոմպրեսոր» ՀՁ ՍՊԸ հիմնական տնտեսական ցուցանիշների վերաբերյալ
«ԱՄԱ Կոմպրեսոր» ՀՁ ՍՊԸ հիմնական տնտեսական ցուցանիշները հետևյալն են.
1.
Աշխատողների թվաքանակը 13.07.2011թ. դրությամբ կազմում է 36 մարդ (01.01.2011թ. դրությամբ աշխատողների թվաքանակը կազմում էր 11 մարդ):
2.
Սոցիալական վճարի ամսական գումարը կազմում է 777.8 հազար դրամ:
3.
Եկամտահարկի ամսական գումարը կազմում է 324.1 հազար դրամ:
Ընկերութունը 01.01.2010թ.-ից 13.07.2011թ.-ը վճարել է ՀՀ պետ բյուջե.
1.
շահութահարկի գծով` 12237.0 հազար դրամ,
2.
եկամտահարկի գծով` 1424.8 հազար դրամ,
3.
սոց. վճարների գծով` 4284.8 հազար դրամ:
Ընկերությունը ունի գերավճար ավելացված արժեքի հարկի գծով ավելի քան 20.7 մլն. դրամ:
«ԱՄԱ Կոմպրեսոր» ՀՁ ՍՊԸ կողմից «Ժամանակավոր ներմուծում` վերամշակման համար» մաքսային ռեժիմով ներմուծված ապրանքների ներմուծման ժամկետի չերկարաձգման դեպքում` հետևանքները Ընկերության համար կլինեն անհաղթահարելի և Ընկերությունը կկանգնի փակման վտանգի առաջ:
Չերկարաձգման հետևանքները.
1.
Չերկարաձգման դեպքում Ընկերությունը կունենա ֆինանսական անհաղթահարելի կորուստներ ավելի քան 68 մլն. դրամի չափով, այդ թվում` աահ-ի գծով ավելի քան 33 մլն. դրամ, տույժերի գծով 18 մլն դրամ և տուգանքների գծով 17 մլն դրամ:
2.
Ընկերությունը չի կարողանա հաղթահարել թիվ 1 կետում նշված ֆինանսական կորուստները և անպայմանորեն կկանգնի սնանկացման գործընթացի առաջ, դա այն պատճաով, որ Ընկերությունը կազմակերպում է արտադրությունը դրսից ստացված պատվերների հիման վրա (պատվիրատուի հումքով) և Ընկերությանը մնում է միայն կատարված աշխատանքների դիմաց վճարները, որոնք այնքան չեն կազմում, որ Ընկերությունը կարողանա վճարել այդ ծավալի չնախատեսված ծախսերը:
3.
Հիմնական պատվիրատու կազմակերպությունը հանդիսանում է իտալական ՄԵՍՄԵՐ Ընկերությունը, որը մինչ այս պահը իր աշխատանքները կազմակերպել է հիմնականում միայն մեր Ընկերությանը տված իր պատվերների միջոցով:
Լրացուցիչ տեղեկացնում եմ նաև, որ 2006թ.-ից առ այսօր Ընկերության արտադրանքը մատակարարվել է ԱՊՀ երկրներից` Վրաստան, Մոլդովա, ՈՒկրաինա, ՈՒզբեկստան, եվրոպական երկրներից` Բուլղարիա:
Մինչ ներկա պահը Ընկերությունը իր արտադրանքը 99%-ով վաճառել է միայն արտերկրում:
Ինչպես ակնհայտ է դառնում վերը նշվածից չերկարաձգման դեպքում Ընկերությունը կկորցնի այսքան տարիների ընթացքում կատարած իր աշխատանքների արդյունքները:
Երկարաձգման դեպքում.
1.
Ընկերությունը նախատեսում է արտադրական ծավալների ավելացում 1.5-2 անգամ (արտադրանքի իրացման ծավալը նախատեսում ենք, որ կկազմի 1200-1500 մլն. դրամ):
2.
Ներկայումս Ընկերությունը ունի արդեն կնքված պայմանագրեր` ռուսական ընկերությունների հետ, նավթի ու գազի արդյունահանման և տեղափոխման բնագավառում օգտագործվող կոմպրեսորային կայանների մատակարարման համար: Դրանց առաջին մատակարարումը կունենանք արդեն 2011թ.-ի օգոստոս ամսին:
3.
Նախատեսվում է, որ մինչև 2011թ. ավարտը աշխատատեղերի քանակը առնվազն կեռապատկվի (երեսունվեցից կդառնա ութսուն), աշխատավարձը կավելանա 30-50%-ով, 
4.
Աշխատատեղերի և աշխատավարձի ավելացումը կբերի սոց. վճարների և եկամտահարկի գծով բյուջեի մուտքերի ավելացման, որը ամսական կտրվածքով կկազմի ավելի քան 1652.0 հազար դրամ, իսկ արտադրության ծավալների ավելացմամբ պայմանավորված կավելանան նաև բյուջեի մուտքերը շահութահարկի գծով:

Տեխնոլոգիական հագեցվածությունը
Նախատեսում ենք կառուցել նոր արտադրամաս ավելի մեծ կոմպրեսորային կայանների (80-150 տոննա կշռով) արտադրության համար, որը պետք է հագեցված լինի համապատասխան ամբարձիչներով: 
Ընկերությունում 2009թ. հունիս ամսին BUREAU VERITAS միջազգային սերտիֆիկացնող կազմակերպության կողմից իրականացվել է որակի կառավարման համակարգի աուդիտ և Ընկերությանը շնորհվել է ISO 9001:2008 որակի սերտիֆիկատ:
«ԱՄԱ Կոմպրեսոր» ՀՁ ՍՊԸ
  Տնօրեն`                                                                             Ա. Տեր-Գրիգորյան
    13.07.2011թ.
